
Қазіргі таңда әлемдік экономикалық жүйенің жандануы жағдайында, сондай-ақ, Қазақстанның мемлекеттік тәуелсіздік алуы және ашық нарықтық экономиканы қалыптастыруымен байланысты шетелдік инвестиция объективті қажеттілікке айналып отыр. Өтпелі кезеңде экономикалық өрлеу мен нарықтық реформаларды қаржыландыру үшін елдің ішкі қорланымдарының жеткіліксіздігі  себепті  шетелдік инвестицияның рөлі мен мәні арта түсті.

Қазақстан тәуелсіздікке қол жеткізген күннен бастап экономикалық жағдайын тұрақтандыру, ішкі экономикалық қауіпсіздікті  қамтамасыз ету және инвестициялар тарту жөніндегі саясатты белсенді түрде жүзеге асырды. Шетел капиталын ұлттық экономикаға тарту өте пайдалы процесс. Біріншіден  шетелдік инвестициялар елдің өндіріс базасын жедел  жетілдіруге және оның өндірістік мүмкіндіктерін артыруға көмектеседі. Екіншіден шетел фирмалары жаңа өндірістік кәсіпорындар ашумен қатар өндірісті ұйымдастыру тәжірибесін де ала келеді[1].

Инвестиция (латынша іnvestіre – киіндіру) – табыс алу, меншікті капиталды молайту, елдің материалдық байлығы мен бейматериалдық сипаттағы қоғамдық құндылықтарын еселей түсу үшін шаруашылық жүргізуші субъектілер салатын инвестициялық қаражатты білдіреді. Инвестициялар инвестициялау формаларына, айналыс өрісіне, негізгі капиталдың ұдайы өндірістегі мақсаты мен рөліне  және қаржыландыру көздеріне қарай негізгі капиталға салынатын инвестициялар, шетелдік инвестициялар, қоржындық инвестициялар болып бөлінеді. Шетелдік инвестициялар – шет ел инвесторлары жүзеге асыратын инвестициялар. Шетелдік инвестицияларға:

· тікелей шетелдік инвестициялар (қаражатты компаниялардың немесе кәсіпорындардың  жарғылық қорына немесе акцияларына салу);

- қоржындық шетелдік инвестициялар (қаражатты ұзақ мерзімді борышқорлық міндеттемелер мен бағалы қағаздарға салу);

- сыртқы несиелер, қарыздар, ресми және гуманитарлық көмектер жатады.  

Инвестициялық қаржыларды ел экономикасына жүзеге асыру әртүрлі нысанда жүзеге асырылады. Оған шетелдік банктер мен халықаралық ұйымдардан қарыз алудан бастап кәсіпорындарды тікелей шетел инвесторларының меншігіне сатуға дейінгі әрекеттер жатады. Қарыз қаражатына қол жеткізудің шектеулі болуынан кəсіпорындардың меншікті қаражаты бұрынғысынша негізгі капиталға инвестицияларды қаржыландырудың негізгі көзі болып қалуда [2].

Шетелдік инвестициялар үлесінің 2 есеге жуық қысқаруы Қазақстан Республикасы Үкіметінің стратегиялық мұнай-газ секторында мемлекеттің қатысуын күшейту жөніндегі саясатына сəйкес Қарашығанақ жобасына 10%-дық қатысу үлесін мемлекеттің сатып алуымен байланысты болған.

Елге ағылатын инвестициялардың шектілігінің себебін талдау шетелдік инвесторлардың өздерінің және мамандандырылған әлеуметтік ұйымдардың берген бағаларына да негізделген. Отандық және шетелдік мамандардың бағалауы бойынша, инвесторларды ең алдымен мынадай факторлар алыстатады:

- елдегі еркін экономикалық аймақтардың жеткіліксіз саны;

- жалпы алғандағы заңнамалық базаның тұрақсыздығы;

- инвестициялық жобалар үшін қаржыландырудың жоқтығы;

- іскерлік ақпарат нарығының дамымағандығы;

- көліктік инфрақұрылымның дамымағандығы.

Қорытындылай келе мыналарды атап өтуге болады, шетелдік инвесторлар мен зерттеу ұйымдарының пікірлеріне сәйкес, қазіргі кездегі мемлекеттің инвестицияларды тарту жөніндегі жүргізіп отырған жұмыстары жеткілікті емес және жүйелі болып табылмайды, елдің және экономиканың мүдделерін халықаралық капитал нарығында білдіру жөніндегі мамандандырылған орган құру арқылы мемлекеттің инвестицияларды тарту бойынша әрекеттерін ұйымдастыруды жақсартуды және мемлекеттің күшін шоғырландыруды талап етеді [3].

Шетел инвестицияларын тарту мен қолдау стратегиясын жүзеге асыруда, тәуелсіз мемлекеттердің саяси және экономикалық қызығушылықтарын ескере отырып, шетел инвестицияларының табысты және тиімді нысандарын таңдап алу бүгінгі таңда  маңызды мәнге ие болып отыр.

Экономикалық үрдістің тұрақтылығы негізінде шетелдік қаржы қорларының Қазақстанға деген сенімі жаман емес. Бұны Қазақстан Республикасы Президенті мен Үкіметінің республикаға шетел капиталының құйылуын ынталандырудағы іс-әрекетінен, қолданып жатқан шараларынан көруге болады. 

Шетел инвестицияларын тарту және қолданудың тиімділігін арттыру үшін  келесі ұсыныстар беріледі:

1) инвестициялық климатты үнемі жетiлдiруде;

2) инвестициялық iс-әрекеттің заңды қамтамасыз етiлуiнiң жетiлдiрiлуi;

Сонымен бірге ел эканомикасының басым секторларын дамытуға шетелдік инвесторлар қана емес, Қазақстандық инвесторларды да тартуға барынша жағдайлар жасалынуы тиіс.
Қазақстан Республикасының экономикасына шетелдік инвестицияларды тартуға негізгі қолайлы он себеп бар: табиғи ресурстарға бай болуы, қолайлы орналасуы, саяси тұрақтылығы, қолайлы бизнес-климаты, инвесторлардың құқығын қорғауы, трансұлттық компаниялардың болуы, Қазақстандағы тікелей шетел инвестициялары, экономикалық өсуі, Кедендік Одақтың нарықтары, индустриалды-инновациялы дамуы. Дүниежүзілік инвестициялық нарықта Қазақстанның өзіндік ерекшелігі ішкі саяси тұрақтылығы болып табылады. Қазақстанның ішкі және сыртқы саясатының жетістіктерінің негізгі көрсеткіші ҚР 2010 жылы ОБСЕ-де төрағалық етуі. 2010 жылдың желтоқсанында Астана қаласында өткен ОБСЕ Саммиті – посткеңестік кеңістік тарихындағы ірі форум болды. 2011 жылы Қазақстан Орта Азиядағы Бүкіләлемдік Ислам Экономикалық Форумы өткен бірінші ел болды. Халықаралық аренада Қазақстанның саяси тұрақтылығы мойындалғандығының жарқын дәлелі – 2012 жылдың қарашасында Халықаралық көрме бюросында ЭКСПО-2017 халықаралық көрмесін Астана қаласында өткізу туралы шешім қабылданды, көрменің тақырыбы «Болашақ энергиясы».  Қазақстанда өткізіліп жатқан халықаралық шаралардың көлемі – әлемдік картада елдің саяси тұрақты серіктес ретінде беделінің нығаюын көрсетеді [5].

